
PERATURAN PAKAIAN PELAJAR KKTM, MJII DAN IKM 
(Pindaan 2020) 

 

Kemasan Diri 
  

1. Pelajar hendaklah sentiasa berpakaian sopan. Pelajar Islam diwajibkan berpakaian menutup 
aurat. 

 
2. Pakaian pelajar sentiasa kemas dan bersih.  
 

2.1   Kemas  
Merujuk kepada pakaian yang dibutangkan rapi, baju yang bergosok dan saiz pakaian 
yang berpadanan dengan saiz tubuh.  

 
2.2 Bersih  

                  Merujuk kepada pakaian yang tidak tercemar dengan kotoran, tidak berbau hapak 
atau busuk. 

 
3. Penampilan pelajar mestilah sentiasa bersih dan kemas.   

 
4. Rambut hendaklah sentiasa pendek dan kemas. Paras belakang tidak melebihi paras kolar 

baju, paras tepi tidak melebihi paras atas telinga dan paras depan tidak melebihi paras dahi. 
 

5. Rambut berfesyen ’afro, ’punk’, berekor atau diwarnakan TIDAK dibenarkan. 

Peraturan Pakaian  
 
 

1. Pakaian ke Kelas/Bengkel/Makmal/Studio 
 

1.1 Pelajar Lelaki 
 

1.1.1 Baju kemeja berlengan panjang atau pendek. 
 

1.1.2 Baju ’T’ berkolar yang tidak mempunyai tulisan atau gambar yang membawa 
pengertian liar, negatif, lucah atau melambangkan mana-mana parti politik.  

 

1.1.3 Baju tanpa lengan dan berseluar pendek, baju ’T’ tidak berkolar TIDAK dibenarkan. 
 

1.1.4 Baju hendaklah sentiasa dimasukkan ke dalam (tuck-in). 
 

1.1.5 Baju hendaklah dibutangkan dengan sempurna. 
 

1.1.6 Pelajar hendaklah memakai seluar ’slack’.  
 

1.1.7 Seluar lusuh, koyak, bertampal, ketat dan seluar jeans adalah TIDAK dibenarkan. 
 

1.1.8 Baju Melayu mestilah lengkap bersamping dan bersongkok. 
 

1.1.9 Berkasut dan berstokin. 
 

1.1.10 Selipar, terompah, capal dan seumpamanya TIDAK dibenarkan. 
 

1.1.11 Sebarang bentuk perhiasan TIDAK dibenarkan. 
 

1.1.12 Baju bengkel (mengikut keperluan program yang ditetapkan sahaja). 

1.2 Pelajar Perempuan 
 

1.2.1 Baju kurung /kurung moden  dan berkain. 
 

1.2.2 Pakaian yang menjolok mata seperti ketat, jarang, pendek, berbelah, nipis dan 
mendedahkan tubuh seperti baju tanpa lengan dan berseluar pendek TIDAK 
dibenarkan.  

 

1.2.3 Baju ’T’ berkolar/blaus berlengan panjang dan berseluar `slack’. Seluar jeans, lusuh, 
koyak dan bertampal adalah TIDAK dibenarkan. 

 

1.2.4 Baju ’T’ berkolar yang tidak mempunyai tulisan atau gambar yang membawa 
pengertian liar, negatif, lucah atau melambangkan mana-mana parti politik.  

 

1.2.5 Kasut bertutup. Selipar, terompah, kasut rumit tinggi (yang runcing) dan kasut yang 
berladam logam dan berbunyi TIDAK dibenarkan. 

 

1.2.6 Pelajar Islam diwajibkan memakai tudung. 
 

1.2.7 Pelajar hendaklah berambut kemas. Rambut berfesyen seperti berekor dan 
diwarnakan TIDAK dibenarkan. 

 

1.2.8 Pelajar TIDAK dibenarkan memakai sebarang bentuk perhiasan semasa membuat 
latihan amali. 

2. Pakaian Majlis Rasmi 

  
Setiap pelajar mempunyai pilihan berpakaian berikut mengikut ketetapan atau kesesuaian 
majlis. 

 
 

  2.1        Pelajar Lelaki 
 

i. Baju kemeja lengan panjang/pendek, berseluar ‘slack’ dan bertali leher.  
 

ii. Baju batik lengan pendek/panjang dan berseluar ‘slack’. 
 

iii. Baju Melayu sepasang, bersamping dan bersongkok. 
 

iv. Kasut kulit/kanvas bertutup. 
 

v. Jaket rasmi KKTM, MJII dan IKM. 
  
 
  
2.2 Pelajar Perempuan 
 

i. Baju kurung/kurung moden sepasang  
(bertudung bagi muslim).  

 
ii. Baju batik kurung / kurung moden sepasang (bertudung bagi muslim). 

 

iii. Berkasut kulit/kanvas bertutup. 
 

iv. Jaket rasmi KKTM, MJII dan IKM. 

3. Pakaian Sukan/Riadah 
 

Pelajar hendaklah memakai pakaian yang sesuai dengan aktiviti dan persekitaran.Tertakluk 
kepada peraturan berpakaian di atas. 

 
3.1 Pelajar Lelaki 
 Baju ‘T’ lengan panjang/pendek, seluar sukan panjang/trek-bottom, kasut sukan dan 

berstokin. 
 
3.2 Pelajar Perempuan 

 Baju ‘T’ lengan panjang, seluar sukan panjang/trek- bottom, kasut sukan dan 
berstokin. 

 
4 Sebarang peraturan pakaian selain daripada yang ditetapkan di atas adalah tertakluk kepada 

peraturan pakaian di institusi masing-masing. 
 

5 Kad Pelajar 
 

5.1 Semua pelajar dikehendaki memakai Kad Pelajar Rasmi KKTM, MJII dan IKM ketika berada di 
dalam kampus atau menghadiri majlis rasmi kolej sama ada dalam atau luar kampus. 

 
5.2 Kad pelajar yang rosak atau lusuh hendaklah diganti. 

 
5.3 Pelajar dilarang sama sekali menukar apa sahaja bentuk pengenalan yang terdapat pada Kad 

Pelajar Rasmi KKTM, MJII dan IKM. 
 

5.4 Pelajar dilarang menggunakan Kad Pelajar orang lain. 

